
LINANGKOB NGA HISGOTANAN: 
ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

GALACIA 

 

Mensahe 10 

Ang Nahulma Sulod sa Mga Magtutuo 

Basahong Kasulatan: Gal. 3:29; 4:5, 19; Efe. 3:17a; 2 Cor. 3:18; Rom. 8:29; 12:2a 

I. Gipadayag sa Bag-ong Tugon nga lalom gyong nalambigit si Cristo sa pagkatawo nato sa sulod 

ug nagtinguha nga subjectibong magkarelasyon nato—Gal. 1:15-16; 2:20. 

II. Gilansang sa krus si Cristo (3:1) aron matubos ta gikan sa tunglo sa kasugoan (v. 13), ug ma-

luwas ta gikan sa daotan nga relihiyosong dagan sa kalibotan (1:4); ug nabanhaw Siya gikan sa 

mga minatay aron mabuhi Siya sa sulod nato (2:20) ug mahulma sa sulod nato sa pagka-

hamtong nato. 

III. Sa Galacia 4:19 gipakita si Cristo nga mao ang nahulma sulod sa mga magtutuo: 

A. Si Cristo, nga buhing persona, maoy gipunting sa ebanghelyo ni Pablo—1:16; Rom. 1:1, 3-4. 

B. Ang pagsangyaw ni Pablo aron man mahimugso si Cristo, ang Anak sa buhing Dios, diha sa mga 

magtutuo—Gal. 1:15-16; 2:20; 4:19. 

C. Nabuhi si Cristo karon sa sulod nato, ug mahulma unya Siya sa sulod nato—v. 19. 

D. Gibati ni Pablo ang kasakit sa pagpanganak aron mahulma si Cristo sulod sa mga magtutuo alang 

sa hingpit nga pagkaanak nila—vv. 5, 19. 

IV. Segun sa paggamit ni Pablo sa Bag-ong Tugon, ang pulong mahulma nagpasabot sa pagpa-

dayag sa gawas sa pagkatawo sa sulod (Fil. 2:6); mapadayag kon unsa ta sa porma nato, sa ato 

pa, sa pagpadayag sa gawas sa pagkatawo nato sa sulod.  

V. Ang pagkahulma ni Cristo sa sulod nato kana mang mahingkod si Cristo sa sulod nato—Gal. 

4:19; Efe. 4:13-16: 

A.  Una, gipanganak si Cristo nganhi nato sa paghinulsol ug pagtuo nato Kaniya, unya nabuhi Siya sa 

sulod nato sa atong Cristohanong kinabuhi (Gal. 2:20), ug sa kataposan, mahulma Siya sa atong 

sulod sa pagkahamtong nato. 

B.  Ang mahulma si Cristo sa sulod nato kana mang patuhopon Siya sa tibuok natong pagkatawo ug 

pasuropon sa mga bahin nato sa sulod—4:19; Efe. 3:17a; Col. 3:4, 10-11: 

1.   Sa maokupahan na ni Cristo ang pagkatawo nato sa sulod sa ingon niini, mahulma Siya sa 

sulod nato—Sal. 51:6. 

2. Pasuropan gyod nato ni Cristo ang tanang bahin sa pagkatawo nato sa sulod; okupahan gyod 

ta Niya ug suropan ang atong hunahuna, pagbati, ug pagbuot—Fil. 2:5; Efe. 3:17a. 

3. Kanang mapanag-iya ni Cristo ang tibuok natong pagkatawo pagkahulma man Niya sa sulod 

nato—Gal. 4:19. 

C. Aron makabalay si Cristo sa atong kasingkasing, kinahanglang makapuyo Siya sa sulod nato, ug 

nag-kinahanglan kini nga pabalayon nato si Cristo sa tanang bahin sa pagkatawo nato sa sulod; 

kini ang pagkahulma ni Cristo sa sulod nato—Efe. 3:17a. 

D. Kanang mahulma si Cristo sa sulod nato pagpaokupar man sa Espiritung malangkobon-sa-tanan sa 

tanang bahin sa pagkatawo nato sa sulod—Gal. 4:19; 3:2-3, 14: 

1. Dili lang nga pakaylapon nato si Cristo sa atong salabotan, pagbati, ug pagbuot; mahimo gyod 

unta Siyang salabotan, pagbati, ug pagbuot nato—Fil. 2:5; 1 Cor. 2:16. 

2. Mokunhod gyod unta ang tanang dili Cristo, ug mahimo gyod unta Siyang tanan nato sa atong 

kasinatian; kini ang pagkahulma ni Cristo sa sulod nato. 

E. Ang mahulma ni Cristo sa sulod nato kana mang masagol si Cristo sa tibuok natong pagkatawo—

6:17: 

1. Kinahanglang masagol si Cristo sa tanang bahin sa atong pagkatawo—Efe. 4:23. 

2. Magpatuhop ug magpasurop gyod ta ni Cristo hangtod hingpit Siyang masagol kanato; mahulma 

dayon Siya sa sulod nato—3:17a; Gal. 4:19.      

F. Ang pulong ni Pablo kalabot sa pagkahulma ni Cristo sulod sa mga magtutuo nagpasabot nga naumol 

ta ni Cristo—Col. 1:27; 3:4, 10-11: 

1. Nagpuyo si Cristo sa sulod nato, gihulma Siya sa sulod nato, ug nagkahimo Siyang pagkaumol 

nato; nagpuyo karon si Cristo sa sulod nato aron organico tang maumolan Niya—Gal. 2:20; Col. 

3:4, 10-11. 

2. Sa kapulihay, maumolan ang tibuok natong pagkatawo sa elemento ni Cristo, kay umolon man 

Niya ang tanang bahin sa atong kalag aron maanaa ang Iyang porma, Iyang dagway, sa tanang 

bahin sa atong pagkatawo—2 Cor. 3:18; Rom. 8:29. 

G. Ang pulong mahulma sa Galacia 4:19 nitakdo sa pulong dagway sa 2 Corinto 3:18: 

1. Organicong nagbuhat si Cristo sa sulod nato uban sa Iyang elemento aron maato ang Iyang porma 

ug magpadayag ta sa Iyang dagway—Rom. 8:29. 

2. Ang pagkahulma ni Cristo sa sulod nato nag-agad sa pagkatransporma nato ngadto sa Iyang 

dagway—2 Cor. 3:18. 

3. Ang pagkatransporma nato ngadto sa Iyang dagway ug ang pagkahulma Niya kanato magpasama 

nato sa Iyang dagway; ang pagkasama nato sa Iyang dagway resulta man sa pagkahulma Niya sa 

sulod nato.  

H. Ang pagkahulma ni Cristo sa sulod nato pagkabag-o man sa tulo ka bahin sa atong kalag—sa atong 

salabotan, pagbati ug pagbuot—12:2a; Efe. 4:23: 

1. Aron mabag-o ang atong salabotan, pagbati ug pagbuot suropan gyod kini ni Cristo ug pulihan 

ang kaugalingon ug ang kalibotan sa atong kalag sa Iyang Kaugalingon—Rom. 12:2a. 

2. Kon mabag-o ta sa ingon niini, maanaa sa tanang bahin sa pagkatawo nato sa sulod ang dagway  

ni Cristo—2 Cor. 3:18; Rom. 8:29. 

VI.  Kinahanglang mahulma si Cristo sa sulod nato aron mahimo tang mga anak nga hingkod nag 

panuigon ug mga manununod nga makapanunod sa panalanging gisaad sa Dios ug aron maham-

tong ta sa diosnong pagkaanak—Gal. 3:14, 26, 29; 4:5-6: 

A. Mahamtong gyod si Cristo sa sulod nato aron mahimo tang mga manununod ug hingpit nga maka-

pahimulos sa Tulo-usang Dios nga atong panulundon; ang Espiritu Santo maoy pasalig sa atong 

panulundon—Efe. 1:13b-14; 1 Ped. 1:4. 

B. Mag-ampo gyod ta nga dad-on ta sa Ginoo nga makasinati ug makapahimulos ni Cristo, nga gipa-

nganak nganhi nato, nabuhi karon sa sulod nato, ug mahulma sa sulod nato sa pagkahamtong nato 

aron mahimo tang mga anak nga hingkod nag panuigon ug mga manununod sa panalanging gisaad sa 

Dios, ug aron mahamtong ta sa diosnong pagkaanak—Gal. 3:29; 4:6, 19.  

 


